ORDENANZA FISCAL N° 53 REGULADORA DO IMPOSTO SOBRE O INCREMENTO DE VALOR DOS TERREOS
DE NATUREZA URBANA PARA O EXERCICIO 2024

ARTIGO 1. FUNDAMENTO.

De conformidade co disposto nos artigos 15.1 e 59.2 do Real decreto lexislativo 2/2004, do 5 de marzo, polo que se
aproba o Texto refundido da Lei reguladora das facendas locais, o Concello da Corufia establece o Imposto sobre o
incremento do valor dos terreos de natureza urbana, que se esixira conforme ao disposto no dito texto refundido € na
presente ordenanza fiscal, ditada ao abeiro do establecido no art. 106 da Lei 7/85, do 2 de abril, reguladora das bases
do réxime local.

ARTIGO 2. FEITO IMPONIBLE.

Constite o feito impofible do imposto o incremento de valor que experimenten os terreos de natureza urbana e que
se pofia de manifesto a consecuencia da transmisién da sta propiedade por calquera titulo ou da constitucién ou
transmision de calquera dereito real de goce, limitativo do dominio, sobre os referidos terreos.

ARTIGO 3. SUPOSTOS DE NON SUXEICION.

1. Teran a consideracion de terreos de natureza urbana: o solo urbano, o susceptible de urbanizacién e o que se pode
urbanizar dende o momento en que se aprobe un proxecto de urbanizacién, os terreos que dispofian de vias
pavimentadas ou encintado de beirarriias e conten ademais con rede de sumidoiros, subministracién de auga e
electricidade e iluminacién publica, ademais dos ocupados por construciéns de natureza urbana.

2. Non estara suxeito a este imposto o incremento de valor que experimenten os terreos que tefian a consideracion
de rusticos para os efectos do Imposto sobre bens inmobles. En consecuencia, esta suxeito o incremento de valor
que experimenten os terreos que deban ter a consideracion de urbanos para os efectos do dito Imposto sobre bens
inmobles, con independencia de que estean ou non previstos como tales no catastro ou no padrén daquel. Para os
efectos deste imposto, estara, asi mesmo, suxeito a el o incremento de valor que experimenten os terreos integrados
nos bens inmobles clasificados como de caracteristicas especiais para os efectos do Imposto sobre bens inmobles.

3. Non se producira a suxeicién ao imposto nos supostos de achegas de bens e dereitos realizadas polos conxuxes
& sociedade conxugal, adxudicaciéns que ao seu favor e no pago delas se verifiquen e transmisiéns que se fagan aos
conxuxes en pago dos seus haberes comuns.

Tampouco se producira a suxeicion ao imposto nos supostos de transmisions de bens inmobles entre cénxuxes ou a
favor dos fillos, como consecuencia do cumprimento de sentenzas nos casos de nulidade, separacion ou divorcio
matrimonial, sexa cal sexa o réxime econémico matrimonial.

4. Non se producira a suxeicién ao imposto nas transmisions de terreos respecto das cales se constate a inexistencia
de incremento de valor por diferenza entre os valores dos ditos terreos nas datas de transmision e adquisicion.

Para que se produza a non suxeicion, a persoa interesada en acreditar a inexistencia de incremento de valor debera
declarar a transmision, asi como achegar os titulos que documenten a transmision e a adquisicion, entendéndose por
persoas interesadas, a estes efectos, as persoas ou entidades &s que se refire o artigo 5 desta ordenanza.

Para constatar a inexistencia de incremento de valor, como valor de transmisién ou de adquisicion tomarase, en cada
caso, 0 maior dos seguintes valores, sen que a estes efectos poidan computarse os gastos ou tributos que graven as
ditas operacions: o que conste no titulo que documente a operacion ou o comprobado, no seu caso, pola
Administracién Tributaria.

Cando se trate da transmision dun inmoble no que haxa solo e construcion, tomarase como valor do solo, a estes
efectos, 0 que resulte de aplicar a proporcion que represente, na data da devindicacion do imposto, o valor catastral
do terreo respecto do valor catastral total e esta proporcién aplicarase tanto ao valor de transmision como, no seu
caso, ao de adquisicion.

Se a adquisicion ou a transmisién fora a titulo lucrativo aplicaranse as regras dos paragrafos anteriores tomando, no
seu caso, polo primeiro dos dous valores a comparar sinalados anteriormente, o declarado no Imposto sobre
sucesions e doazéns.

Na posterior transmisién dos inmobles aos que se refire este apartado, para o cémputo do nimero de anos ao longo
dos cales se tivera posto de manifesto o incremento do valor dos terreos, non se tera en conta o periodo anterior &
sta adquisicion. O disposto neste paragrafo non seré de aplicacién nos supostos de aportacidns ou transmisions de



bens inmobles que resulten non suxeitas en virtude do disposto no apartado 3 deste artigo ou na Disposicidn adicional
segunda da Lei 27/2014, do 27 de novembro, do Imposto sobre sociedades.

ARTIGO 4. EXENCIONS.
1. Estan exentos deste imposto os incrementos de valor que se manifesten a consecuencia dos seguintes actos:
A. A constitucion e transmision de dereitos de servidume.

B. As transmisiéns de bens que se encontren dentro do perimetro delimitado como Conxunto Histérico-Artistico, ou
fosen declarados individualmente de interese cultural, segundo o establecido na Lei 16/85, do 25 de xufio, do
patrimonio histérico espafiol, cando os seus propietarios ou titulares de dereitos reais acrediten que realizaron ao seu
cargo obras de conservacion, mellora ou rehabilitacion nos ditos inmobles e sempre que non se trate de empresas
cuxo obxecto social estea relacionado coa construcion, rehabilitacion ou adquisicién de inmobles para a sua
promocion e venda.

Para gozar desta exencién debera acreditarse a declaracion individual de interese cultural mediante invocacion da
norma de rango suficiente en que se contefia ou a sua situacién indubidable dentro do perimetro delimitado como
Conxunto Histérico-Artistico mediante real decreto ou norma de rango superior.

Asi mesmo, acreditarase a execucion de proxectos de conservacion, mellora ou rehabilitacion debidamente
autorizados, para o que se presentaran o proxecto, as licenzas e os permisos preceptivos e o certificado de fin de
obra correspondente. Non se considerara cumprido este requisito, e, polo tanto, non tera dereito a exencién, para
aquelas obras, que de non atoparse no ambito delimitado como Conxunto Histérico-Artistico, non fose necesario
proxecto de obra, nin a obtencién da correspondente licenza, sendn que unicamente fose necesaria a presentacion
dunha comunicacién previa ou declaracion responsable.

As obras deberan terse realizado dentro dos tres anos anteriores a que se produza o feito impofiible do imposto sobre
o incremento de valor dos terreos de natureza urbana. Os servizos técnicos municipais incorporaran un informe
respecto da necesidade ou utilidade das obras para a conservacion do patrimonio. O suxeito pasivo debera estar ao
corrente das suas obrigas tributarias co Concello da Corufia respecto dos tributos que gravan o inmoble en cuestion
e presentara a declaracion respecto de ter realizado ao seu cargo as obras. As transmisidns a titulo lucrativo por
herdanza, quedan, polo tanto, excluidas, salvo que a persoa herdeira xustifique que as obras se fixeron ao seu cargo.

C. As transmisions realizadas por persoas fisicas con ocasién da dacién en pago da vivenda habitual do debedor
hipotecario ou garante do mesmo, para a cancelacion de débedas garantidas con hipoteca que recaia sobre a mesma,
contraidas con entidades de crédito ou calquera outra entidade que, de maneira profesional, realice a actividade de
concesion de préstamos ou créditos hipotecarios.

Asi mesmo, estaran exentas as transmisions da vivenda nas que concorran 0s requisitos anteriores, realizadas en
execucions hipotecarias xudiciais ou notariais.

Para ter dereito & exencion requirese que o debedor ou garante transmitinte ou calquera outro membro da sua unidade
familiar non dispofia, no momento de poder evitar o alleamento da vivenda, doutros bens ou dereitos en contia
suficiente para satisfacer a totalidade da débeda hipotecaria. Presumirase o cumprimento deste requisito. Con todo,
se con posterioridade se comprobase o contrario, procederase a xirar a liquidacion tributaria correspondente.

Para estes efectos, considerarase vivenda habitual aquela na que figurase empadroada a persoa contribuinte de
forma ininterrompida durante, polo menos, os dous anos anteriores & transmision ou desde o momento da adquisicion
se o devandito prazo fose inferior aos dous anos.

Respecto ao concepto de unidade familiar, estarase ao disposto na Lei 35/2006, do 28 de novembro, do Imposto
sobre a renda das persoas fisicas, e da modificacidn parcial das leis dos Impostos sobre sociedades, sobre a renda
de non residentes e sobre o patrimonio.

Para estes efectos, equipararase o matrimonio coa parella de feito legalmente rexistrada.

2. Asi mesmo, estan exentos deste imposto os incrementos de valor correspondentes cando a condicién de suxeito
pasivo recaia nas seguintes persoas ou entidades:



A) O Estado, as comunidades auténomas e as entidades locais as que pertenza o municipio, asi como os organismos
auténomos do Estado e as entidades de dereito publico de analogo carécter das comunidades auténomas e das ditas
entidades locais.

B) O Concello da Corufia e as entidades locais integradas ou nas que se integre este, asi como as stas respectivas
entidades de dereito publico de analogo caracter aos organismos auténomos do Estado.

C) As institucions que tefian a cualificacion de benéficas ou benéfico-docentes.

D) As entidades xestoras da Seguridade Social, € de mutualidades de Previsién Social reguladas pola Lei 30/1995,
do 8 de novembro, de ordenacion e supervision dos seguros privados.

E) Os titulares de concesidns administrativas revertibles, respecto dos terreos afectos a elas.

F) A Cruz Vermella Espafiola.

G) As persoas ou entidades a cuxo favor se recofiecese a exencion en tratados ou convenios internacionais.
ARTIGO 5. OBRIGADOS/AS TRIBUTARIOS/AS.

1. E obrigado/a tributario/a do imposto a titulo de contribuinte:

A) Nas transmisions de terreos ou na constitucion ou transmisién de dereitos reais de goce limitativos do dominio a
titulo lucrativo, a persoa fisica ou xuridica ou a entidade & que se refire o artigo 35.4 da Lei xeral tributaria, que adquira
o terreo ou a cuxo favor se constitla ou transmita o dereito real de que se trate.

B) Nas transmisidns de terreos ou na constitucion ou transmision de dereitos reais de goce limitativos do dominio a
titulo oneroso, a persoa fisica ou xuridica ou a entidade & que se refire o artigo 35.4 da Lei xeral tributaria que transmita
o terreo ou que constitua ou transmita o dereito real de que se trate.

2. Nos supostos aos que se refire a letra b) do apartado anterior, tera a consideracion de obrigado/a tributario/a
substituto/a do/da contribuinte, a persoa fisica ou xuridica, ou a entidade a que se refire o artigo 35.4 da Lei xeral
tributaria que adquira o terreo a cuxo favor se constitlia ou transmita o dereito real de que se trate, cando o contribuinte
sexa unha persoa fisica non residente en Espafia.

3. Nas transmisions realizadas polas persoas debedoras comprendidas no ambito de aplicacién do artigo 2 do Real
decreto-lei 6/2012, de 9 de marzo, de medidas urxentes de proteccion de debedores hipotecarios sen recursos, con
ocasion da dacién en pago da sua vivenda prevista no apartado 3 do Anexo da devandita norma, tera a consideracion
de suxeito pasivo substituto/a do/da contribuinte a entidade que adquira o inmoble, sen que o/a substituto/a poida
esixir do/da contribuinte o importe das obrigaciéns tributarias satisfeitas.

ARTIGO 6. BASE IMPONIBLE.

1. A base impofiible deste imposto esté constituida polo incremento do valor dos terreos de natureza urbana posto de
manifesto no momento da devindicacion e experimentado ao longo dun periodo méximo de vinte anos.

Para os efectos da determinacion da base impofiible, tera que terse en conta o valor do terreo no momento da
devindicacién, de acordo co previsto nos apartados 2 e 3 do artigo 107 do Real decreto lexislativo 2/2004, e polo
coeficiente que corresponda ao periodo de xeracidn conforme ao previsto no seu apartado 4.

2. O valor do terreo no momento da devindicacidn resultara do establecido nas seguintes regras:

a) Nas transmisions de terreos, o valor destes no momento da devindicacion sera o que tefian determinado no dito
momento a efectos do Imposto sobre bens inmobles.

Porén, cando o dito valor sexa consecuencia dunha ponencia de valores que non reflicta modificacions de
planeamento aprobadas con posterioridade & aprobacion da antedita ponencia, poderase liquidar provisionalmente
este imposto conforme a aquel.

Nestes casos, na liquidacién definitiva aplicarase o valor dos terreos unha vez se obtefia conforme aos procedementos
de valoracion colectiva que se instriian, referido & data da devindicacion. Cando esta data non coincida coa da
efectividade dos novos valores catastrais, estes corrixiranse aplicando os coeficientes de actualizacién que
correspondan, establecidos para o efecto nas Leis de Orzamentos Xerais do Estado.



Cando o terreo, ainda sendo de natureza urbana ou integrado nun ben inmoble de caracteristicas especiais, no
momento da devindicacion do imposto non tefia determinado valor catastral, o Concello podera practicar a liquidacién
cando o referido valor catastral sexa determinado, referindo o dito valor ao momento da devindicacién.

b) Na constitucion e transmisién de dereitos reais de goce limitativos do dominio, as porcentaxes anuais contidas no
apartado 4 deste artigo aplicaranse sobre a parte do valor definido no apartado a) anterior que represente, respecto
daquel, o valor dos referidos dereitos calculado mediante a aplicacion das normas fixadas a efectos do Imposto sobre
transmisions patrimoniais e actos xuridicos documentados.

c) Na constitucidn ou na transmision do dereito a elevar unha ou mais plantas sobre un edificio ou terreo, ou do dereito
de realizar a construcion baixo solo sen implicar a existencia dun dereito real de superficie, as porcentaxes anuais
contidas no apartado 4 deste artigo aplicaranse sobre a parte do valor definido no paragrafo a) que represente,
respecto daquel, 0 médulo de proporcionalidade fixado na escritura de transmision ou, na sua falta, o que resulte de
establecer a proporcion entre a superficie ou volume das plantas para construir en voo ou subsolo e a total superficie
ou volume edificados unha vez construidas aquelas.

d) Nos supostos de expropiacions forzosas, as porcentaxes anuais contidas no apartado 4 deste artigo aplicaranse
sobre a parte do prezo xusto que corresponda ao valor do terreo, salvo que o valor definido no paragrafo a) do apartado
2 anterior fose inferior. Nese caso, prevalecera este (ltimo sobre o prezo xusto.

3. O periodo de xeracion do incremento de valor serd o nimero de anos ao longo dos cales se puxera de manifesto
o devandito incremento.

Nos supostos de non suxeicion, agas que por lei se indicase outra cousa, para o calculo do periodo de xeracién do
incremento de valor posto de manifesto nunha posterior transmisién do terreo, tomarase como data de adquisicion,
para os efectos do disposto no paragrafo anterior, aquela na que se producise a anterior devindicacion do imposto.

No computo do nimero de anos transcorridos tomaranse anos completos, é dicir, sen ter en conta as fraccions de
ano. No caso de que o periodo de xeracién sexa inferior a un ano, ratearase o coeficiente anual tendo en conta o
numero de meses completos, € dicir, sen ter en conta as fraccions de mes.

O coeficiente a aplicar sobre o valor do terreo no momento da devindicacion, calculado conforme ao disposto nos
apartados anteriores, corresponderase, en todo caso, co coeficiente indicado no artigo 107.4 do TRLRFL, na redaccién
vixente no momento da devindicacion. Publicaranse os coeficientes vixentes conforme ao indicado no paragrafo
anterior na sede electrénica do Concello para a sta consulta polos contribuintes.

4. Cando, 4 instancia do suxeito pasivo, conforme ao procedemento establecido no artigo 3.4, se constate que o
importe do incremento de valor é inferior ao importe da base impofiible determinada conforme ao disposto nos
apartados anteriores deste artigo, tomarase como base impofiible o importe do devandito incremento de valor.

ARTIGO 7. TIPO DE GRAVAME, COTA TRIBUTARIA E BONIFICACIONS.
1. A cota do imposto sera a que resulte de aplicar & base impofiible o tipo do 25%.

2. Aplicarase unha bonificacién na cota integra do imposto aos suxeitos pasivos cando o feito impofiible consista na
transmision de dominio, constitucion ou transmisién de calquera dereito real de goce limitativo de dominio, realizada
a titulo lucrativo por causa de morte, en relacion coa vivenda habitual, a favor dos descendentes e adoptados, os
conxuxes e 0s ascendentes e adoptantes.

Nos supostos nos que a transmision do ben responda a un pacto de mellora a bonificacién por vivenda habitual sé
podera aplicarse naqueles supostos nos que a persoa transmitinte se reserve o usufruto do ben.

Aos efectos do goce da bonificacion, equiparase ao/a conxuxe a quen convivise co/coal/ causante con analoga relacion
de afectividade polo menos durante un ano e o acredite mediante certificado de inscricién no rexistro de parellas de
feito de Galicia expedido ao efecto.

A bonificacion seréd de acordo cos seguintes tramos, en base ao nivel de renda da unidade familiar ou convivencial
do/da suxeito pasivo/a, (entendéndose por tal a dos/das empadroados/as asi como aqueles que residan habitualmente
na vivenda, incluido o/a causante) no ultimo exercicio declarado:

' Coeficientes para ano 2024 RD Lei 8/2023 de 27 de decembro ( BOE 28.12.2023)



a) Renda neta da unidade familiar dividida polo nimero de membros igual ou inferior ao IPREM: bonificacién do 95%.

b) Renda neta da unidade familiar dividida polo nimero de membros superior ao IPREM e ata o dobre do IPREM:
bonificacion do 70%.

¢) Renda neta da unidade familiar dividida polo nimero de membros superior ao dobre do IPREM e ata o triplo do
IMPREM: bonificacién do 30%.

d) Renda neta da unidade familiar dividida polo nimero de membros superior ao triplo do IPREM: bonificacién do 20%

3. Entenderase por vivenda habitual aquela unidade urbana de uso residencial na que residise habitualmente a persoa
causante a data de falecemento, presumindose como tal aquela na que figure empadroada.

4. A bonificacion establecida no punto 2 do presente artigo tera caracter rogado, podendo solicitarse desde a data de
devindicacion do imposto ata a finalizacién do prazo de declaracién-liquidacion do mesmo, regulado no artigo 10.2
desta ordenanza fiscal. A antedita bonificacién deberé solicitarse ben mediante 0 modelo de solicitude aprobado polo
Concello ou ben mediante escrito formulado expresamente e dirixido ao Departamento de Facenda para a sua
tramitacion.

ARTIGO 8. XERACION DO IMPOSTO.
1. O imposto xérase:

a) Cando se transmita a propiedade do terreo, xa sexa a titulo oneroso ou gratuito, entre vivos ou por causa de morte,
na data da transmision.

b) Cando se constitia ou transmita calquera dereito real de goce limitativo do dominio, na data na que tefia lugar a
constitucion ou transmision.

2. Para os efectos do disposto no nimero anterior, considerarase como data da transmision:

a) Nos actos ou contratos entre vivos, a do outorgamento do documento publico e, cando se trate de documentos
privados, a da suUa incorporacion ou inscricion nun rexistro publico ou a da sta entrega a un/unha funcionario/a
publico/a por razén do seu cargo.

b) Nas transmisiéns por causa de morte, a do falecemento da persoa causante.
ARTIGO 9

1. Cando se declare ou se recofieza xudicial ou administrativamente por resolucion firme que tivo lugar a nulidade,
rescision ou resolucion do acto ou contrato determinante da transmision do terreo ou da constitucién ou transmision
do dereito real de goce sobre el, 0 suxeito pasivo tera dereito & devolucion do imposto satisfeito, sempre que o dito
acto ou contrato non lle producise efectos lucrativos e reclame a devolucidén no prazo de catro anos dende que a
resolucién quedou firme. Enténdese que existe efecto lucrativo cando non se xustifique que os interesados deban
efectuar as reciprocas devoluciéns as que se refire o art. 1.295 do Cddigo Civil. Ainda que o acto ou contrato non
producise efectos lucrativos, se a rescision ou resolucién se declarase por incumprimento das obrigas do suxeito
pasivo do imposto, non habera lugar a ningunha devolucién.

2. Se o contrato queda sen efecto por mutuo acordo das partes contratantes non se producira a devolucién da cota
satisfeita e considerarase como acto novo suxeito a tributacion. Como tal mutuo acordo estimarase a avinza en acto
de conciliacion e a simple conformidade coa demanda.

3. Nos actos ou contratos nos que medie algunha condicién, a sta cualificacién farase segundo as prescricions
contidas no Codigo Civil. Se fose suspensiva non se liquidara o imposto ata que esta se cumpra. Se a condicién fose
resolutoria, esixirase 0 imposto desde o momento, a reserva de facer a oportuna devolucién en caso de que a
condicion chegase a cumprirse; seguindo a regra do apartado 1.

ARTIGO 10. NORMAS DE XESTION.



1. Os suxeitos pasivos estaran obrigados a presentar ante o Concello declaracion segundo o modelo determinado
pola Administracién municipal. No documento o declarante fara constar todos os elementos da relacion tributaria que
sexan necesarios para efectuar a autoliquidacion.

Poderan presentar tamén a escritura ou documento de adquisicion a efectos de determinar se houbo ou non
incremento de valor por diferenza entre os valores dos terreos nas datas de transmisién e adquisicion.

No caso de transmisidéns mortis causa acompariaran declaraciéns do imposto de sucesions.

2. A declaracion para a autoliquidacion debera ser realizada nos seguintes prazos, que se contaran desde a data na
que se produza a xeracion do imposto:

a) Cando se trate de actos inter vivos, 0 prazo sera de trinta dias habiles.

b) Cando se trate de actos por causa de morte, 0 prazo sera de seis meses prorrogables ata un ano por solicitude do
suxeito pasivo. A solicitude debera expresar os bens da herdanza da persoa causante cuxa transmision estea suxeita
a este imposto e a identificacién dos suxeitos pasivos, expresando o seu nome, domicilio e NIF. Dentro deste prazo
de seis meses 0 suxeito pasivo podera solicitar unha prérroga por outros seis meses e, no caso de non terse resolta
a solicitude de prorroga no prazo dun mes, que se contard dende a sua presentacion, entenderase concedida por
silencio administrativo.

3. Xunto coa declaracion presentarase o documento no que consten os actos ou contratos que orixinan a imposicion.

4. Simultaneamente & presentacion do impreso, o suxeito pasivo ingresara o importe da cota do imposto resultante
dela. Esta autoliquidacién teré a consideracion de liquidacion provisional en tanto en canto o Concello non comprobe
que se efectuou mediante a aplicacion correcta das normas reguladoras do imposto e sen que poidan atribuirse
valores, bases ou cotas diferentes das resultantes das ditas normas.

5. Nos supostos nos que os terreos, ainda sendo de natureza urbana no momento da xeracion do imposto, non tefian
fixado valor catastral, o suxeito pasivo non estard obrigado a presentar autoliquidacion, senén que, nos prazos
establecidos no punto 2 deste artigo presentard a correspondente declaracién cos datos relativos & transmision,
procedendo a Administracidn, no momento no que se fixe o valor catastral, a efectuar liquidacion e notificarlla ao
suxeito pasivo.

ARTIGO 11. OBRIGA DE COLABORACION.

1. Con independencia do disposto no artigo anterior e do establecido no art. 8 do Real decreto lexislativo 2/2004 e no
art. 93 da Lei xeral tributaria, estan igualmente obrigados a comunicarlle ao Concello a realizacion do feito impofible
NOS MESMOS pPrazos que 0S suxeitos pasivos:

a) Nos supostos previstos na letra a) do artigo 5 desta ordenanza, sempre que se producisen por negocio xuridico
entre vivos, o doador ou a persoa que constitla ou transmita o dereito real de que se trate.

b) Nos supostos previstos na letra b) do dito artigo, 0 adquirente ou a persoa a cuxo favor se constitia ou transmita o
dereito real de que se trate.

2. Asi mesmo, os/as notarios/as estaran obrigados/as a remitirlle ao Concello, dentro da primeira quincena de cada
trimestre, a relacién ou indice comprensivo de todos os documentos por eles/as autorizados/as no trimestre anterior
que contefian feitos, actos ou negocios xuridicos que pofian de manifesto a realizacién do feito impofiible deste
imposto, con excepcidn dos actos de Ultima vontade. Tamén estaran obrigados a remitir, dentro do mesmo prazo, a
relacion dos documentos privados comprensivos dos mesmos feitos, actos ou negocios xuridicos que lles fosen
presentados para o recofiecemento ou a lexitimacion de sinaturas.

ARTIGO 12. INSPECCION E RECADACION.
A inspeccion e a recadacion deste imposto seran realizadas de acordo co prevido na Lei xeral tributaria e demais
disposicions reguladoras da materia, na Ordenanza xeral de xestién e no Regulamento da inspeccién de tributos deste

Concello.

ARTIGO 13. INFRACCIONS E SANCIONS.



En todo o relativo a cualificacién das infraccions tributarias, asi como a determinacién das sanciéns que por elas
mesmas correspondan en cada caso, aplicarase o réxime regulado na Lei xeral tributaria e nas demais disposicions
sobre a materia, asi como o contido na Ordenanza xeral de xestion.

DISPOSICION FINAL.
A presente ordenanza fiscal, que consta de trece artigos, foi aprobada polo pleno da corporacién municipal na sesién

celebrada o dia 28 de decembro de 2023. Entrara en vigor o 1 de xaneiro de 2024 e aplicarase mentres non se acorde
a sta derrogacion ou modificacion.






